
Søknad frå Sunnfjord Miljøverk IKS (SUM) om etablering av mellombelse bioceller  

Fylkesmannen har motteke søknad frå Sunnfjord Miljøverk IKS (SUM) om etablering av mellombelse 
bioceller til handsaming av kompostavfall i Hesjedalen. 
 
SUM søkjer om å etablere to bioceller for anaerob handsaming av kompostavfall. Etableringa er 
planlagt i to etappar, først ei celle for ca 20 000 m3 kompost inne på eksisterande deponi. Deretter ei 
biocelle for ca 60 000 m3utanfor anlegget. 
 
Over fleire år har SUM teke imot slam, men dette ikkje har vorte kompostert på tilfredsstillande 
måte. Etter tilsyn den 15.03.2017 gav Fylkesmannen SUM avvik og krav om opprydding av ulovleg 
lagring av 75 000 m3 kompostavfall. Avfallet har høgt vassinnhald og er ikkje egna for sikting eller 
forbrenning. Verksemda har difor greidd ut andre avhendingsløysingar. Som eit første steg ynskjer 
dei no å handsame avfallet i bioceller slik at organisk materiale vert omdanna på ein kontrollert 
måte, samstundes som vassinnhaldet vert redusert.  

Biocellene blir bygde opp med dobbel botntetting og blir hermetisk lukka. Gassen som vert produsert 
i cellene skal takast ut og faklast, og sigevatn skal samlast opp og kontrollerast. Handsamingstida er 
stipulert til mellom 6 - 10 år. Verksemda har i søknaden skissert ulike alternativ for slutthandsaming 
av avfallet.  

SUM har engasjert Lindum AS, som har erfaring på området, til å hjelpe til med etablering og 
oppfølging av biocellene.  
 
De kan få tilsendt komplett søknad ved å ta kontakt med Fylkesmannen.  Søknaden kan òg lesast på 
Fylkesmannen si nettside https://www.fylkesmannen.no/Sogn-og-Fjordane/Hoyringar/ 
 

Fylkesmannen skal vurdere søknaden og eventuelt gje løyve etter ureiningsregelverket.  

Moglege merknader til søknaden skal sendast til Fylkesmannen i Sogn og Fjordane på e-post til 
fmsfpost@fylkesmannen.no eller med brev, Njøsavegen 2, 6863 Leikanger innan 12.3.2018. 

Med helsing 
 

 
Brevet er godkjent elektronisk og har derfor ikkje underskrift. 
 

Eline Orheim Dagny Alvik 
ass. fylkesmiljøvernsjef  senioringeniør 


